
Buìloq èq, hówa dik mâ é bau pé lé sat é gi, lui dik é htoq 
agó ngùn bàn hkyâmsâ é yung nghut lhêê. Bau sat toê é 
myì gi, agàm pé bong râ matú, gyaî ê dik htum nghut lhêê. 
Haî ê mu gâ lê, agàm bong pé má, a-na dut râ wuî ê é 
yanmai nghut lhêê.

Hówa dik saî ê é yung

Sâng-hi, hówa dik kut râ jowò lé, myì rhá aq. Luqgok êq 
hpuí-kyuq pé lé sêêng pyám muê, myì whop whop whá whá 
dut shoq rhá aq. Hau htâng, myì yuí yuí têq têq dut shoq 
wuì hut chyoê aq.

Hówa dik lé, sán sêng é plastic long èq nghop aq. Plastic 
long gi, hówa dik htoq jê ko jê làm châ lhêê. Hówa dik gi, 
90cm nghut jáng, plastic long gi, 120cm làm châ lhêê. 
Hówa dik é lhî êng hkyuq má, hong zo du luî ê, plastic a-no lé 
myhup to aq.

Hówa dik lé plastic long èq nghop muê, buì nyí ngo nyí buì 
má lhap to aq.  Mau zaú é nghut lê gi, ngo nyí htoq 
myáng shoq lhap aq. Plastic nghop toê é myhi-tsê, gyai 
nyé lo râ nghut lhêê.      mai       jé shoq nyé lo jáng, myoqjí 
èq awó myang é bau pé êq myoq gàm pé shi byuq kó râ 
nghut lhêê. Haú jáng plastic lé wup pyám muê, radam taq 
yhang, yhuêmsî êng hó nau é a-myui jí lé hoê kat aq. Agàm pé 
lawán dik shoq koê yuq lo râ nghut lhêê. A-myui shau shau 
êq bong gàm myo myo yuq râ nghut lhêê.

